Paraqitja e mallrave né Dogané

Neni 65

Mallrat, qé sipas nenit 42(1)(a) mbérrijné né zyrén doganore ose né njé vend tjetér té caktuar ose miratuar
nga autoritetet doganore, paragiten né dogané nga personi gé i ka sjellé kéto mallra né territorin doganor
té Republikés sé Shqipérisé ose, kur éshté rasti, nga personi gé ka pérgjegjésiné e transportimit té
mallrave pas hyrjes sé tyre:

i) kur transportohen né rrugé detare brenda dy oréve nga mbérritja, dhe

ii) kur transportohen né rrugé té tjera té ndryshme nga ajo detare brenda njé ore pas mbérritjes.

Neni 66

Neni 65 nuk pérjashton zbatimin e legjislacionit né fugi né lidhje me mallrat e transportuara nga
udhétarét.

Neni 67

Mallrat, pasi té jené paragitur né dogané dhe me lejen e autoriteteve doganore, mund té kontrollohen ose
mund t€ merren mostra, me qéllim g€ t’u caktohet njé€ destinacion doganor. Kjo leje i jepet personit t&
autorizuar pér t’u caktuar mallrave két€ destinacion, kundrejt njé kérkese me shkrim.

KREU 4

DEKLARATA PERMBLEDHESE DHE SHKARKIMI | MALLRAVE QE PARAQITEN NE DOGANE
Neni 68

1. Pa réné ndesh me dispozitat e nenit 70, mallrat e paragitura né dogané sipas rregullave qé parashikon
neni 65, shogérohen nga njé deklaraté pérmbledhése gé duhet té depozitohet:

i) kur transportohen né rrugé detare, brenda dy oréve nga paragitja e mallrave né dogané, dhe

ii) kur transportohen né rrugé té tjera té ndryshme nga ajo detare, brenda njé ore pas paragitjes sé
mallrave né dogané.

2. Deklarata pérmbledhése depozitohet prané autoriteteve doganore brenda afateve kohore té pércaktuara
né paragrafin 1(i) dhe (ii). Megjithaté, autoritetet doganore mund té lejojné njéfaré kohe pér depozitimin e
deklaratés, por jo mé voné se dita e paré e punés gé pason ditén e paragitjes sé mallrave né dogané.

Neni 69

1. Deklarata pérmbledhése béhet né formén gé i korrespondon modelit té pércaktuar nga autoritetet
doganore. Megjithaté, autoritetet doganore mund té lejojné pérdorimin si deklaraté pérmbledhése té
cfarédo dokumenti tregtar ose zyrtar gqé pérmban té dhénat e nevojshme pér identifikimin e mallrave, si¢
parashikohet né aktet nénligjore né zbatim té kétij Kodi.

2. Deklarata pérmbledhése depozitohet nga:

a) personi gé i ka sjellé mallrat né territorin doganor té Republikés sé Shqgipérisé ose nga cilido person gé
merr pérsipér transportimin e mallrave pas hyrjes sé tyre né kété territor, ose

b) personi né emér té té cilit kané vepruar personat e pérmendur né nénparagrafin (a).

Neni 70

Pa réné ndesh me dispozitat pér mallrat e importuara nga udhétaré dhe dérgesat postare e kolipostare,
autoritetet doganore mund té mos kérkojné depozitimin e njé deklarate



pérmbledhése, me kusht gé njé gjé e tillé t&é mos pengojé mbikéqgyrjen doganore té mallrave dhe gé
formalitetet e nevojshme pér caktimin e destinacionit doganor té jené kryer para pérfundimit té afatit té
pérmendur né nenin 68.

Neni 71

1. Mallrat shkarkohen ose transbordohen, nga mjetet e transportit me té cilat jané sjellé, vetém me leje té
autoriteteve doganore dhe né vendet e caktuara ose té miratuara prej tyre. Megjithaté, nuk kérkohet leje né
rast rreziku té pashmangshém, kur shkarkimi i menjéhershém i gjithé mallit ose i njé pjese té tij éshté i
domosdoshém. Né kété rast, njoftohen menjéheré autoritetet doganore.

2. Me géllim qé té kontrollohen mallrat dhe mjetet e transportit gé i kané sjellé ato, autoritetet doganore
mund té kérkojné né ¢cdo kohé shkarkimin e shpaketimin e mallrave.

3. Kur autoritetet doganore kané dyshime se éshté kryer njé shkelje doganore, atyre u lejohet té
kontrollojné mjetet e transportit dhe mallrat gé kané hyré né territorin doganor té Republikés sé
Shqipérisé, edhe para se té jeté depozituar deklarata pérmbledhése. Personi gé ka futur mallra, personi gé
ka marré pérsipér transportin e mallrave pas hyrjes ose deklaruesi ka té drejtén té jeté i pranishém gjaté
kohés gé béhet kontrolli i mallrave. Autoritetet doganore duhet té njoftojné personin pérkatés se ato
synojné té kryejné kontroll. Nése brenda 2 orésh nga ky njoftim personi né fjalé nuk deklaron se ai do té
jeté i pranishém gjaté kontrollit, autoritetet doganore kryejné kontrollin pa praniné e tij.

Neni 72

Mallrat nuk duhen lévizur nga vendosja e tyre fillestare pa autorizimin e autoriteteve doganore.

KREU 5

DETYRIMI PER T°U CAKTUAR NJE DESTINACION DOGANOR MALLRAVE TE PARAQITURA
NE DOGANE

Neni 73

Mallrave joshgiptare té paragitura né dogané, duhet t'u caktohet njé destinacion doganor gé lejohet pér
kéto mallra.

Neni 74

1. Kur mallrat mbulohen nga njé deklaraté pérmbledhése, formalitetet € nevojshme pér t’u caktuar atyre
njé destinacion doganor duhet té kryhen brenda afateve té méposhtme:

a) Dhjeté dité nga data kur depozitohet deklarata pérmbledhése, né rast se mallrat jané transportuar me
rrugé detare.

b) Pesé dité nga dita kur depozitohet deklarata pérmbledhése, né rast se mallrat jané transportuar me rrugé
té tjera té ndryshme nga ajo detare.

2. Kur e justifikojné rrethanat, autoritetet doganore mund té caktojné njé afat mé té shkurtér ose té
autorizojné njé zgjatje té afatit té pérmendur né paragrafin 1. Megjithaté, kjo zgjatje nuk duhet té tejkalojé
nevojat reale gé justifikohen nga rrethanat.



